Addasiad GJenkins

	Oedran: Cynradd

	
THEMA: Blodau: Harddwch natur.

	
BWRIAD:

	I feddwl am yr holl achlysuron rydym yn rhoi blodau i eraill. I feddwl am y neges mae rhoi tusw o flodau yn cyfleu.
I ystyried edrychiad blodau yn y Gwanwyn a’r Haf. Mae dyfodiad blodau’r Gwanwyn yn codi calonnau pobl ar ôl gaeaf hir, oer. 

	PARATOI:

	Tusw o flodau – o archfarchnad efallai!

Plant i ddal cardiau gwahanol: Diolch, Sori/Rwy’n flin/Mewn cydymdeimlad, Pen-blwydd Hapus, Rwy’n dy garu di. 
Cerddoriaeth dawel i ddechrau a gorffen.

	
Cyflwyniad:

	Arweinydd a 4 plentyn i sefyll yn dawel yn y blaen. Gall y plant yn eu tro godi eu cerdyn a rhannu’r neges sydd arno gyda phawb. 

Gall y plant eistedd.

	
Datblygiad:

	Trafodwch gyda’r plant yr amseroedd gwahanol mae blodau yn cael eu rhoi. Fel arfer maen nhw’n achlysuron hapus , ‘Diolch’ wrth mam ar Sul y Mamau, ‘Dw i’n dy garu di’, ar Ddydd Santes Dwynwen, ‘Pen-blwydd Hapus’ wrth fodryb neu nain/mam-gu. Weithiau wrth gwrs, mae blodau’n cael eu rhoi ar achlysuron trist iawn, i ddweud eich bod yn flin iawn i glywed bod rhywun annwyl wedi marw.

Yn y Gwanwyn ac yn enwedig yn yr Haf, mae blodau hyfryd i’w gweld ym mhobman. Er nad yw blodau’n gallu siarad maent yn rhoi neges o obaith i bawb, mae’r gaeaf wedi gorffen, mae’r tywydd yn gwella ac mae’r haul yn tywynnu!

	
Darlleniad: Caniad Solomon 2: 11-12

	Mae’r darn yma yn dod o’r Beibl. Mae’n atgoffa pawb o addewid Duw bod y tymhorau am ddilyn ei gilydd fel mae dydd yn dilyn nos. Ni fydd hi’n aeaf am byth.
Edrych! Mae'r gaeaf drosodd;

mae'r glaw trwm wedi stopio.

 Mae blodau gwyllt i'w gweld ym mhobman,

mae'r adar yn canu,

ac mae cwan y durtur i'w glywed drwy'r tir.


Mae Duw wedi creu'r blodau hardd ac yn gofalu amdanynt. Cymaint mwy mae Duw yn ein caru ni.
"A pham poeni am ddillad? Meddyliwch sut mae blodau gwyllt yn tyfu. Dydy blodau ddim yn gweithio nac yn nyddu. Ac eto, doedd hyd yn oed y Brenin Solomon yn ei ddillad crand ddim yn edrych mor hardd ag un ohonyn nhw. Os ydy Duw yn gofalu fel yna am flodau gwyllt (sy'n tyfu heddiw, ond yn cael eu llosgi fel tanwydd fory), mae’n siŵr o ofalu amdanoch chi! 
Mathew 6: 28-30

	
EMYN / CÂN:

	

	
DIWEDDGLO:

	Gellid rhannu’r blodau fel bod pob dosbarth yn cael rhywfaint ohonynt. Neu, ddweud eich bod am eu gosod yn y cyntedd lle fydd pawb yn cael cyfle i’w gweld. Atgoffwch y plant i deimlo’n ddiolchgar eu bod yn fyw ac yn iach pan welant y blodau yn ystod y dydd.

	
Syniadau Ychwanegol:

	Cymraeg/Saesneg:  

Ysgrifennu barddoniaeth am ryw flodyn arbennig e.e. cennin Pedr neu rosyn.
Celf a Chrefft:
Tynnu lluniau o flodau. Edrych ar luniau gan artistiaid enwog o flodau e.e. blodau haul Van Gogh.
Cerdd: 

Gwrando ar gerddoriaeth i ddathlu’r tymhorau gan Vivaldi/ Delius.

